
Strucni rad

Melisa Zuki¢*
OBRAZOVANJE 1 NéCIONALN I IDENTITET
BOSNJAKA
SaZetak

Identifikacija kao pripadnost osobe teritoriji, narodu, kulturi,
religiji postaje njegovo autenticno svojstvo, identitet. Nacionalni
identitet obuhvata teritorijalni i etnicki tip. Osnovni integrirajuci
element je religija, nosilac etnickih vrijednosti i razvoja
nacionalne svijesti. Bosnjaci nacionalnu pripadnost odreduju
rodenjem i prakticiranjem islama. Obrazovanje je odraz
drustvenog sistema, podloga emancipaciji covjeka, instrument
ostvarivanja identiteta pojedinca, drustvenog ugleda, autoriteta i
moci. Poslije Drugog svjetskog rata obaveznost obrazovanja
doprinosi licnoj i drustvenoj emancipaciji BoSnjaka. Savremenu
krizu muslimanskog identiteta obiljeZenu dilemom ummet ili
sekularni  nacionalizam, obrazovno emancipirana bosnjacka
inteligencija je pronijela od ignorisanja, preko nacionalnog imena
Musliman, do autenticnog naziva BoSnjak. Liberalizacijom i
transformacijom odnosa s drzavom, Islamska zajednica kao
supstitut nacionalnim institucijama Bosnjaka obnavlja svoje
formalne i neformalne obrazovne djelatnosti. Otvaraju se nove i
reformisu postojece obrazovne ustanove, a Islamska vjeronauka se
u okrilju nacionalne grupe predmeta vraca u javni Skolski sistem,
zaokruzujuci utjecaj obrazovne emancipacije kao instrumenta
konstituiranja nacionalnog identiteta.

Kljucne rijeci: identitet, nacionalni identitet, ummet, Bosnjak,
obrazovanje

Uvod

Povlacenjem osmanskog carstva iz Bosne i Hercegovine,
Bosnjaci se u razli¢itim druStvenim okolnostima suocavaju s
pitanjem nacionalnog identiteta. Osmansko carstvo je naglasavalo
konfesionalne identitete svojih podanika s globalnim identitetom

pripadnosti ummetu, primarno. Plemenski, nacionalni identitet je
imao tek sekundarno, opisno znaCenje. Islamska zajednica
osnovana nakon promjene vlasti naglasak je stavila na oCuvanje
globalnog konfesionalnog identiteta (pripadnost ummetu), a
Kalayevi napori nacionalnog imenovanja nisu urodili plodom.
Situacija se dodatno wuozbiljuje odlaskom velikog broja
obrazovanih Bosnjaka ka podru¢jima koja su jo$ uvijek bila pod
osmanskom upravom, a ulema od tog vremena, pa mogli bismo reci
1 sve do danas, prati dva kursa: kurs tradicionalizma ili kurs
modernizma. Ove okolnosti utjeCu na li¢ni odnos Bos$njaka prema
drustvu, prvenstveno njegovom emancipatorskom instrumentu,
obrazovanju. Tradicionalniji BoSnjaci su pohadali obrazovne
institucije Islamske zajednice, a moderniji su koristili obrazovne
institucije kako u okviru Islamske zajednice tako i one koje su bile
pod patronatom aktuelne vlasti, $to modernijoj struji otvara
mogucnosti participacije u vlasti. Drustvena emancipacija Bosnjaka
i nacionalna nominacija u novim drustvenim uvjetima od Austro-
Ugarske do kraja Drugog svjetskog rata bila je obiljeZzena
obrazovnim utjecajima: Istanbula, Beca, Beograda i Zagreba.
Nakon Drugog svjetskog rata dolazi do izraZzene ekspanzije u
obrazovnom sektoru koja neminovno obuhvata i Bosnjake, kroz
obavezno osnovno obrazovanje i Siroke mogucnosti nastavljanja
daljeg Skolovanja i stipendiranja. Obrazovne institucije Islamske
zajednice tog vremena, iako znacajno umanjenih kapaciteta, ipak
funcioniraju 1 omogucavaju istovremeno paralelan vjerski
obrazovni ulaz na neformalnom nivou. Islamska zajednica postaje
preteCa nacionalne institucije naroda bez zvaniCne nacionalne
nominacije do 1968. g. Naslucuje se da je dolaskom poslijeratnih
generacija koje su iskoristile obaveznost i Siroku dostupnost
obrazovanja u vremenu nakon Drugog svjetskog rata doslo
(svakako uz druge drustvene okolnosti) do formiranja pozicije
drustvene moci 1 autoriteta, druStvenog samopouzdanja da se na
ozbiljnom nivou pokrene i pitanje nacionalnog identiteta. Naravno,
uz svijest da je Islamska zajednica tog vremena ve¢ 1 sama ojacala
(misli se na obrazovne potencijale kadrova) i s odobravanjem
docekala ove, ipak sekularne procese.

Konstituiranje nacionalnog identiteta BoSnjaka od zavrsetka
Drugog svjetskog rata do danas

Identifikacija podrazumijeva pripadnost teritoriji, narodu,
kulturi, tradiciji, generaciji, religiji predstavljajuéi njegovo
autenticno svojstvo, identitet. Sticanje i1 afirmiranje identiteta
proizilazi iz cjelokupnih druStvenih odnosa, duhovno i kulturno
potaknutih. Individua i drustvo svoj odnos odreduju tradicionalnim
ili nametnutim identitetom, utemeljenim na svjesnosti, kako bi ga
zastitili od pot€injavanja 1 ovisnosti o spoljasnjem autoritetu.
Individua ima izbor izmedu kolektivnog i individualnog identiteta,
gdje racionalnost ukazuje na individualnost, a konformizam na
kolektivnost identiteta (Foco, 2003).

Etni¢ka pripadnost je osjeé¢anje identifikacije posebnosti po
kojoj se osoba razlikuje od ostalih pripadnoséu toj zajednici.
Razlike medu etnickim skupinama su odredene: jezikom,
historijom, porijeklom i religijom, ukazujuc¢i na to da su etnicke
razlike naucene i druStveno uspostavljene (Foco, 2003). Barth,
kako navodi Luci¢ (2008), naglasava medusobna razgranicavanja
kolektiva kao glavni konstituirajuéi aspekt identiteta, gdje primarni
znacaj ne tvori njegov sadrzaj, nego uspostavljene granice
razlikovanja kolektiva. S druge strane, Sara¢ (2008:155-156)
ukazuje na Smithovu tezu da je nacionalni identitet ,,situacijski
konstrukt™ usmjeren na masovnu politicku mobilizaciju, ukazujuéi
na viSestrukost identiteta, gdje se svaki identitet zasniva na
promjenljivim druStvenim klasifikacijama te je nacionalni identitet
viSedimenzionalan 1 oslonjen na druge kolektivne identitete: klasni,
vjerski ili etnicki. NaglaSava se tijesna veza nacionalnog i vjerskog
identiteta proizasla iz komunikacije i socijalizacije, ukazujuéi na
,proklizavanje™ jednog identiteta u drugi. lako se ¢esto preklapaju i
uzajamno podupiru u cilju mobilizacije 1 jacanja zajednice, ove
dvije vrste kolektivnog identiteta treba jasno razlikovati.
Nacionalni identitet podrazumijeva kulturni i politicki identitet,
tako da mozemo razlikovati teritorijalni tip politi¢ke nacije 1 etnicki
tip polititke nacije (etni¢ko-genealoski tip). Bosnjaci®', kao i druge

21 v . . v . . .o . . .
Bosnjaci su juznoslavenski narod u BiH, s manjinom u susjednim zemljama

Srbiji, Crnoj Gori i Hrvatskoj. Potje€u od srednjovjekovnih Bosnjana koji su
dolaskom Osmanlija masovno prihvatili islam. Govore bosanskim jezikom,
pripadaju evropskom i islamskom civilizacijskom krugu. Od 1910-tih godina
u Kraljevini Jugoslaviji i u prvih 20-ak godina Titove Jugoslavije zabranjeno je

nacije u BiH, nacionalnu pripadnost odreduju rodenjem i skoro da
ju je nemoguce promijeniti. Nakon Drugog svjetskog rata vise su se
borili za etnicki nego za religijski identitet jer je znacajan broj
Bosnjaka bio sekularno orijentiran te religijska/konfesionalna
samoidentifikacija nije nuzno istoznacna s religijskom
participacijom i licnom religiozno$¢u (Abazovié, 2008). Krajem
‘80-ih dolazi do jakog ispoljavanja religijskog identiteta u dotad
»ateistickim® druStvima, pa i u BiH. Na povrsinu izlazi bliska veza
izmedu etnickog 1 vjerskog identiteta u prednacionalnoj fazi
razvoja, a viSestoljetna podjela stanovniS§tva prema vjerskoj
pripadnosti ni u periodu socijalisticke uprave ne gubi znacaj. Nacije
se 1 dalje ¢vrsto oslanjaju na vjerske institucije. Religija i nacija,
prema Sara¢ (2008), dva su zasebna oblika kulturnog kolektivnog
identiteta koji se razlikuju po tome Sto je prvi jednoznacan, a drugi
viSeznacan, iako se Cesto poistovjeéuju jer religija, kao i nacija,
svoje postojanje ostvaruje preko ljudskih zajednica. Religija svoju
integriraju¢u ulogu ostvaruje kroz institucije, obrede, religijsku
svijest, a nacija tradicijom, obicajima, kulturom i razvojem
nacionalne svijesti.

Vododijelnica naroda na Balkanu i osnovni integrirajuci
element savremenih nacija je religija kao nosilac sistema etnic¢kih
vrijednosti 1 pokreta¢ razvoja nacionalne svijesti (Sara¢, 2008).
Formiranje i razvoj kolektivne svijesti (konfesionalnost i etnicitet)
Bosnjaka odredeni su prihvatanjem i prakticiranjem islama te
historijskim pocesima i drusStvenopolitickim uredenjem u i oko
BiH.

Cetiri konstante bosnjackog identiteta: slavensko etnicko
porijeklo, jezik, zemlja Bosna kao kulturno-politicki prostor i islam
kao vjerska i civilizacijska pripadnost daju prednost vjerskom
faktoru determiniranja 1 povezivanja. Sara¢ (2008), prema
navodima Fuada Saltage, smatra kako se moze prihvatiti teza da se
bosnjacka nacija historijski razvila religijskom akulturacijom,
prvobitno kao vjersko-kulturna konfesionalna zajednica, zatim kao
socijalna 1 na kraju kao etnicka zajednica u kojoj je islam nizom
socijalno-historijskih i kulturnih posredovanja profilirao etni¢ku
svijest o zajedni¢koj sudbini i takva vjerska osnova je pod
utjecajem drugih faktora rezultirala nacionalnom posebnos¢u bar u

postojanje bosnjacke nacije i bosanskog jezika. (http://bs.wikipedia.org; o¢itano
18.1.2014)

onolikoj mjeri koliko se srpska i hrvatska nacionalna individua
medusobno razlikuju. U skladu sa Sara¢ (2008:161), Imamovi¢
istice da proces Kkonstituiranja bosansko-muslimanske nacije
predstavlja proces sekularizacije i stapanje vjere s etnicitetom i
drzavom. ,,.Danas pravi odnos religijskog i nacionalnog u razvoju
bosnjackog naroda mozemo utvrditi samo uz ozbiljnu odlu¢nost da
se u nacionalnom otkrije dio religijskog i u religijskom dio
nacionalnog, tj. kada niti omalovazavamo, preSucujemo, ali niti
glorifikujemo utjecaj religije na naciju®. Istovremeno, Sara¢ (2008)
ukazuje na to kako se islamsko osjeéanje svijeta neraskidivo veze
za nadnacionalnu, globalnu zajednicu muslimana u svijetu —
ummet, te kako je savremena kriza muslimanskog identiteta
proizasla iz pitanja o lojalnosti individue ummetu ili sekularnom
nacionalizmu. Medutim, koncept ummeta nije ukinuo individualni
identitet, ve¢ je samo promijenio hijerarhiju individualnih identiteta
pa se nakon poistovjeéivanja s ummetom drugi po vaznosti nalazi
plemenski, tj. nacionalni identitet.

Zavrsetkom Drugog svjetskog rata, BiH postaje konstitutivna
republika nove Jugoslavije, koja ne priznaje specifi¢ni identitet
Bosnjaka, ve¢ nacionalizacijom vakufa, zatvaranjem Serijatskih
sudova i vjerskih Skola osim Gazi Husrev-begove medrese u
Sarajevu, stvara ,,politicki vakuum® izrazen u rezultatima popisa
stanovniStva 1948. i 1953. godine, kada se oko 90% Bosnjaka
izjasnilo kao ,,neopredijeljeni“ (Bougarel, 2008:122). Bosnjacki
zastupnik u skupstini Jugoslavije, Husaga Cigi¢, otvoreno izrazava
nezadovoljstvo glasanjem protiv Ustava zbog neuvazavanja
zahtjeva BoSnjaka za uvodenjem Seste baklje ugrb FNRJ i
priznavanja Bosnjaka. Tendencije prisutne u Jugoslaviji tog
vremena slikovito opisuju stavovi beogradskog etnologa Milenka
Filipovica iz °59. g., kako navodi Bougarel (2008:123), kada tvrdi
da proces okretanja nacionalnog identiteta muslimana u srpskom i
hrvatskom pravcu dobro napreduje ,,i da ¢e dovesti do toga da
hrvatsko-srpski muhamedanci neée predstavljati viSe nikakvu
grupu, nego ¢e postojati samo jo§ nacionalno svjesni
muhamedanski Srbi i Hrvati®. Bougarel (2008:123) takoder navodi
da se ve¢ na narednom popisu ‘61 u uputstvima za popis Bosnjaci
posredno definiraju kao ,Muslimani po etni¢koj pripadnosti
opisom ,,samo one osobe jugoslavenskog porijekla, koji se u smislu
etnicke pripadnosti osje¢aju kao Muslimani. Kao Muslimani ne
trebaju se upisivati pripadnici ne-jugoslavenskih nacija, kao Siptari,
Turci, kao ni Srbi, Hrvati, Crnogorci, Makedonci i drugi, koji se

125



Socijalna istrazivanja

smatraju pripadnicima Islamske vjerske zajednice. Za ove osobe
odgovor na pitanje o njihovoj nacionalnosti nosi oznaku njihove
nacionalnosti, to znaci giptar, Tur¢in, Srbin, Hrvat, Crnogorac,
Makedonac itd. bez obzira na njihovu vjersku pripadnost.“ U
preambuli Ustava BiH ‘63. Muslimani su stavljeni ravnopravno sa
Srbima i Hrvatima, ali nisu izricito navedeni kao nacija
(Kamberovi¢, 2008).

Kamberovi¢ (2008) konstatira da je od °61. nastupilo
pripremno doba za priznanje muslimanske nacije, navodeéi 1 dio
Titova govora iz °59. .,... Vani vas i ne zovu druk¢ije nego Bosanci,
pa bio to musliman, Srbin ili Hrvat®. Jasno je da pocetkom ‘60-ih
preovladava uvjerenje da su Muslimani poseban narod, da bi se
proces zaokruzio na 17. 1 20. sjednici 1968. godine, kada su
priznati kao nacija, ali tek na popisu stanovnistva ‘71. g. otvara se
moguénost izjagnjavanja kao ..Muslimani u nacionalnom smislu***
(Kamberovi¢, 2008:60-61).

Pozderac je krajem ‘60-ih, svjestan drustvenih prilika u
Jugoslaviji, prihvatio kompromisno rjeSenje  nacionalnog
izjaSnjavanja BosSnjaka, kazav$i cuvenu recenicu: ,.Ne daju
bosanstvo, nude muslimanstvo... Da prihvatimo i to Sto nude,
makar i pogresno ime, ali ¢emo otvoriti proces™ (Luci¢, 2008:105).
Time Muslimani postaju konstitutivan narod u Jugoslaviji od 1971.
g. oznacavaju¢i ne samo pripadnika islamske vjere nego i
pripadnike  muslimanskog naroda bez obzira na to
samoidentificiraju se kao vjernici ili ne. Kako navodi Kamberovi¢
(2008), nositelj procesa nacionalnog imenovanja Bosnjaka ‘60-ih je
inteligencija, unutar koje se razlikuju oni koji:

— rade na afirmaciji muslimanske nacije na poticaj Saveza

komunista,

— se odvajaju od partijske politike i traze vecu nacionalnu

afirmaciju i

— se ne slazu s politikom SKJ o nacionalnom pitanju.

Rasprave o jeziku se pojavljuju kao prirodni pratilac
priznanja muslimanskog nacionalnog identiteta. Ipak, one ne idu u

2 Prema popisu stanovnistva 1948. u BiH je bilo 71.991 Srbin-musliman, 25.295
Hrvata-muslimana te 778.403 neopredijeljenih. Popis stanovnistva 1953: u BiH
je bilo 891.800 ,.Jugoslavena — neopredijeljenih®. Popis stanovnistva 1961: u
BiH evidentirano 842.954 lica koja su se izjasnila kao ,,Muslimani (etnicka
pripadnost) i 275.883 ,Jugoslavena — mnacionalno neopredijeljena‘
(Kamberovic¢, 2008:60-61).

126



Zbornik radova Islamskog pedagoskog fakulteta u Zenici br. 12/2014.

pravcu formiranja posebnog muslimanskog jezika, nego
standardnojezickog izraza u Bosni i Hercegovini od 1973.
(Kamberovi¢, 2008).

Posebno znacajno ‘60-ih godina je Filipovicevo misljenje da
se rasprave o nacionalnom identitetu Bosnjaka prebace iz sfere
politike u sferu nauke, kako bi se najprije u nau¢nim krugovima
nepobitno dokazao bosnjacki nacionalni identitet, a potom kao
nau¢no dokazana Cinjenica ponovo vratio u sferu politike koja bi
imala zadacu da samo prihvati ono Sto je nauka ve¢ dokazala
(Kamberovi¢, 2008).

Uz navedeno postavlja se teza da su komunisti u ‘60-im
godinama odludili afirmirati bo$njacki nacionalni identitet kako bi
zadrzali lidersku poziciju jer je bilo ocCito da Islamska vjerska
zajednica ojacava i pocinje se dozivljavati kao lider muslimana, o
¢emu govore navodi s 14. sjednice CKSKBiH 1969. godine: .....
Znatan broj muslimanske inteligencije ljekara, inZenjera, profesora
univerziteta itd. Salje svoju djecu u Mekteb da uce vjeronauku, a u
sredini u kojoj se krecu istupaju kao veliki Muslimani, premda neki
od njih nisu religiozni.* (Kamberovi¢, 2008:76-77).

U periodu nakon definiranja nacionalnih predznaka 70-ih
drustvene promjene obiljezava ,,potrosacki obrat“, pojavljivanje
latentnih tenzija u procesu savladivanja patrijarhalnih tradicija, a
tradicionalna Zenska nosSnja nestaje iz svakodnevnice cak i u
seoskim sredinama. Mo¢ obrazovanja ‘60-ih i ‘70-ih godina u BiH
pretvara seljake u radnike, tehniCare i sluzbenike te popis iz 1981.
godine pokazuje samo 16,6% poljoprivrednog stanovnistva od
ukupnog broja bh. stanovnistva. Demografska struktura se mijenja
gradenjem velikih stambenih blokova utjecu¢i na nestajanje
tradicionalnih nacionalnih razli¢itosti. Etno-konfesionalne mahale
zamjenjuju stambeni kompleksi kao nacionalni konglomerati, §to
rezultira pojavom nacionalno mjeSovitih brakova. Djeca iz ovih
brakova, ali ne samo ona, Cesto dobijaju ime po kojem nije
evidentno iz koje su nacionalne zajednice (Grandits, 2008).
Socijalisticki tip uredenja drustvenih odnosa kroz drzavu preuzima
uloge religijskih zajednica, a na li¢nom nivou to ¢ini nacionalizam
umjesto religioznosti. Stoga je proces nacionalne emancipacije
naroda unutar BiH predstavljao 1 prikrivenu religijsku
emancipaciju. Novo razumijevanje religije se predstavlja
forsiranjem konfesionalnih (kolektivnih) identiteta, usmjeravajuci
religiju na etnicitet, a ne na njenu univerzalnu misiju, ¢ineéi je
sredstvom politicke legitimizacije novog poretka (Abazovi¢, 2008).

Tadasnje vanvjersko djelovanje Islamske zajednice upucuje
na islam kao osnovnu komponentu nacionalnog bi¢a i razvoja
Muslimana. Registracija vjernika u ¢lanstvu IZ BiH dozivljava se
kao mobilizacija i homogenizacija gradana po vjerskom kriteriju.
Naglasak je na tezi o islamu kao presudnom elementu
osvjescivanja nacije, konstatirajuci kako ,,neki krugovi isticu da je
izlaz iz autenti¢nosti termina Muslimana s veliko M i muslimana s
malo m u bosnjastvu, odnosno bosnjackoj naciji* (Sarac,
2008:174).

U drustvenom ambijentu ‘80-ih i ‘90-ih godina 20. st. pitanje
nacionalnih institucija je problematizirano kroz zapitanost moze li
biti punog, slobodnog i ravnopravnog razvoja i konstitucije nacije i
nacionalnog identiteta bez postojanja nacionalnih institucija.
Islamska zajednica tada stoji kao prva i osnovna institucija
muslimanskog naroda u biv§oj SFRJ (Abazovié, 2008).

Tokom ‘90. godine se osnivaju bosnjacke partije Stranka
demokratske akcije, a potom 1 Muslimanska bosnjacka
organizacija. Svjesni da je vrijeme za reafirmaciju nacionalnog
imena, septembra ‘93. Izetbegovi¢ daje podrSsku Drugom
bosnjackom saboru 1 donosi se deklaracija o vracanju
imena Bosnjak. SDA je, kako Bougarel (2008:124) istice, isprva
tezila predstavljati cijeli ,,muslimanski povijesno-kulturni krug*
Jugoslavije (u religijskom znacenju te rijeci), osiguravajuci
politicko jedinstvo ummeta kao globalne zajednice vjernika u
Jugoslaviji. Stvaranjem albanskih, turskih i romskih politickih
partija, SDA odustaje od panislamisticke ambicije ostvarujuci
utjecaj na muslimansku naciju u Bosni i Hercegovini i Sandzaku.
Medutim, definicija muslimanskog nacionalnog identiteta izaziva
otvorenu krizu unutar SDA jer Zulfikarpasi¢ i Filipovi¢ zagovaraju
usvajanje nacionalnog imena ,,BoSnjak™ kojeg panislamisticka
struja ne odobrava, uz argumentaciju da ,nikada nije smjeralo
obuhvatiti sve ono §to smjera ‘muslimanstvo’. Ipak, kako istice
Bougarel (2008:127), u jeku rata tri godine poslije, glavni politicki,
kulturni i vjerski predstavnici muslimanske nacije okupili su se na
Bosnjackom saboru donose¢i odluku ,,da nasem narodu vratimo
njegovo povijesno i narodno ime Bosnjaci, da se na taj nacin ¢vrsto
vezemo za naSu zemlju Bosnu 1 njenu drZzavnopravnu tradiciju, za
na$ bosanski jezik i sa sveukupnom duhovnom tradicijom nase
povijesti®. Time je status bosanskih Muslimana podignut na nivo
politicke i suverene nacije te ,,Muslimani iz rata izlaze kao —
Bosnjaci.“ Do ove promjene dolazi iz vanjskopolitickih razloga

koje Lati¢, prema Bougarel (2008:129), obrazlaze rijec¢ima ,.ko u
Evropi nema nacionalno ime, onda ne moze imati ni drzavu®,
nazivajuéi ovaj momenat ,,tuzni rastanak®: ,,Da, mi moramo biti
Bosnjaci, to Sto zbilja nacionalno jesmo, ako mislimo opstati u
vlastitoj drzavi! A buduénost? Zar nece doc¢i vrijeme
postnacionalizma, kada ée ziva vjera, a ne mrtva nacija odredivati
nas zivot? Ovaj Baseskija, musliman iz BiH (...), vjeruje da takva
buduénost dolazi i da ¢e se nasi potomci ponovo, kao i stotine
drugih islamskih naroda u svijetu, vratiti svojoj sudbini i sustini
sadrzanoj u nazivu: Bosanski Musliman®.

Kako Bougarel (2008) navodi, intelektualci, okupljeni oko
kulturnog drustva  ,,Preporod” i Vije¢a  Kongresa
bosanskomuslimanskih intelektualaca, odigrali su vaznu ulogu u
formuliranju novog nacionalnog identiteta povezanog s
nacionalnim imenom ,,Bosnjak®. Kodifikacija bosanskog jezika
povjerena je Komisiji na ¢elu sa Senahidom Halilovi¢em, pisanje
novih udzbenika bosanskog jezika, knjizevnosti, historije i
geografije je povjeravano intelektualcima koji su nekad bili u
Savezu komunista, ukazujué¢i na to da kulturne aktivnosti nakon
usvajanja nacionalnog imena ,BosSnjak® predstavljaju nastavak
nacionalne afirmacije iz komunistickog perioda. U procesu
afimacije nacionalne grupe Skolskih predmeta tog vremena utire se
put za uspostavljanje predmeta Islamske vjeronauke u njihovom
okrilju.

Ipak, znacajan je Bougarelov (2008) uvid u to da su
predstavnici panislamisticke struje uspjeli uticati na dimenziju
bosnjackog nacionalnog identiteta insistirajué¢i na Cinjenici da se
ime ,.Bosnjak™ primjenjuje jedino na bosanske muslimane. U
skladu s tim islam je najvaznija crta nacionalnog identiteta
Bosnjaka, o ¢emu govori i tadasnji reis-ul-ulema Mustafa ef. Ceri¢:
»Mi bez islama, bez islamske civilizacije, bez islamske kulture —
nismo niko 1 niSta®“. Interesantno je takoder da su tokom °60-tih
intelektualci pokuSavali promovirati nacionalno ime ,,Musliman®,
ali umanjiti ulogu islama u muslimanskom nacionalnom identitetu,
dok su tridesetak godina kasnije predstavnici pan-islamisticke
struje islam postavili u samu srz bosnjackog nacionalnog identiteta.
U tom kontekstu posmatramo i formiranje 17 BiH koja obuhvata
,»sve muslimane koji Zive u Republici Bosni i Hercegovini, kao 1
sve Bosanske Muslimane koji privremeno ili trajno zive u
inozemstvu* (Bougarel, 2008:131). Stoga teznja ka reislamizaciji
bosnjackog nacionalnog identiteta vodi ,,nacionalizaciji* islama

